FASIHI SIMULIZI:  MWONGOZO WA KUSAHIHISHA
1(a) Muktadha wa mazishi






(al. 1)

(b)  Maudhui ya kuomboleza – Huimbwa wakati wa msiba


(al. 2)
(c) (i)  Ni sehemu ya utamaduni wa jamii

(ii)  Hutumia lugha yenye mapigo yaliyopangwa kwa muwala na uwari

(iii)  Huweza kuwasilishwa na mtu mmoja

(iv)  Hufungamana na shughuli au muktadha maalum

(v)  Kutumia lugha ya kitamathali







(Zozote 4 x 1 = 4)
(d)  (i)  Jazanda – K.m Mwamba, jabali

(ii)  Maswali ya balagha K.m
· Wana wa ndege wawapi?

· Ngome yetu kuvamia?

(Al. 4)

(e)  (i)  Gharama ya utafiti

(ii)  Mtazamo hasi wa wanajamii

(iii)  Wanajamiii wengine huweza kumshuku mtafiti

(iv)  Baadhi ya mafanani/wahojiwa hudai walipwe

(v)  Mbinu nyingine za utafiti huhitaji watu wanaojua kusoma na kuandika








(Zozote 4 x 1 = 4)
(f)  (i)  Mtafiti huja karibu zaidi na jamii na hupata habari za kuaminika moja kwa moja.moja kwa moja.
 (ii)  Kushiriki ni njia bora ya kukusanya habari hasa kwa wasiojua kusoma na kuandika ama wale huona vigumu kujieleza

(iii)  Ni rahisi kuwa myafiti kuuliza maswali kuhusu kipera kinachowasilishwa.

(iv)  Anaweza kunakili/kunasaanayosikiliza au anayotazama.

(v)  Mtafiti hupata taathima au hisia halisi ya yanayowasilishwa.
(vi)  Hukuza utangamano kati ya mtafiti na wanajamii.








(Zozote 5  x 1 =5)

2.  TAMTHILIA KIGOGO

(a)  Kueleza muktadha

· Msemaji ni Kenga
· Anamweleza majoka

· Walikuwa ofisini mwa Majoka

· Walikuwa wakizungumzia jinsi ya kuwakomesha watetezi wa haki

· Majoka anaahidi kuwanyamazisha anaposema dawa yao anayo

(4 x 1 = 4)

(b)  Tamathali iliyotumiwa

· Methali – Udongo uwahi uli mbichi – Kumaanisha wangewakomesha wapinzani walipoanza utetezi wao (Kabla ya kupata nguvu zaidi)

· Msemo – Ndonda ndugu – Kumaanisha tatizo ambalo haliishi (Anarejelea jinsi kina tunu wanang’ang’ania kupigania haki za wanyonge.

· Nahau – Ota mizizi na mea pembe – Nahau hizi zimetumiwa kuonyesha jinsi watetezi walivyo imara katika utetezi wao.

(Ya kwanza 1 x 2 = 2) Kutambua ni alama 1, maelezo alama 1)
· (c) Sifa za Kenga

· Mbabedume/mwenye taasubi ya kiume – anaamini mwanamke hawezi kuwa shujaa sagamoyo.  Anashangaa sana Sudi anapomwonyesha kinyago cha shujaa wa kike alichokuwa akichonga.
· Mpyaro – Anamtukana Tunu kuwa yeye ni hawara.

· Dhalimu – Yeye na Majoka wanapanga vifo vya watu mfano ni mauaji ya Jabali.  Anapanga kuwaumiza watu kwa kutumia wahuni.

· Fisadi – Anajaribu kumhonga Sudi kwa zawadi nyingi kutoka kwa Majoka.  Aidha anapokea kipande cha ardhi ya pale sokoni alichomegewa na Majoka.

· Mshauri mbaya – Anamshauri Majoka vibaya hasa kuhusiana na  kutumia nguvu zaidi dhidi ya waadamanaji.  Aidha anazua mpango wa kumtia Ashua kizuizini ili kumlazimisha Sudi kumchongea Majoka kinyago cha ngao.
· Mwenye majuto – Anapozinduka, anakiri makosa yake ya kuwanyanyasa raia na kujiunga na na wasagamoyo.

· Msaliti – Anamwacha majoka na kujiunga na wasagamoyo anapoona raia wanakaribia kufanya mapinduzi.(Hoja 4 x 1 = 4)

(d)  Jinsi wanasagamoyo walivyoivunja jumuiya yao

· Ngurumo na wahuni wenzake kumshambulia Tunu na kumjeruhi vibaya.

· Ngurumo kumsaliti Boza kwa kuzini na mkewe.

· Kenga kumpa Majoka ushauri mbaya.  Mfano kufunga soko na kulipa kisasi dhidi ya wapinzani.

· Majoka kumiliki kiwanda kikubwa zaidi cha kuzalisha sumu ya nyoka (dawa za kulevya zinazowahasiri vijana vibaya).

· Majoka kuidhinisha ukataji wa miti – matokeo yake ni ukame na ukosefu wa chakula.

· Majoka kutoa kibali kwa Asiya cha kutengeneza na kuuza pombe haramu inayowapofusha na kuwaua watu.

· Majoka kuwafurusha wachuuzi sokoni.  Ananyakua ardhi hiyo ili ajenge  hoteli ya kibinafsi.
· Majoka kuwapa wafanyikazi nyongeza ndogo ya mshahara huku akipandisha kodi.

· Uongozi wa Majoka kuwasaliti vijana kwa kutowapa ajira baada ya kufuzu mfano ni Tunu, Ashua na Sudi.

· Viongozi kama Kenga kuwa na makundi haramu kama vile Kenga kuonekana akiwahutubia wahuni chini ya mbuyu.

· Majoka kukopa pesa kutoka nje na badala ya kuendeleza maendeleo anafuja pesa hizo kwa mradi wa kibinafsi wa uchongaji vinyago.  Pesa hizo zitalipwa na umma kwa kipindi cha miaka mia moja.

· Kampuni ya Majoka hupandisha bei ya chakula kwenye kioski.  Hii ni baada ya kulifunga soko.

· Wizi wa kura – Majoka anazua mbinu za wizi wa kura kwa kuhofia ushindani na aendelee kusalia mamlakani.

· Majoka kuwagawia wandani wake rasrimali za umma.  Mfano, Kenga anapewa kipande ca ardhi ya sokoni. 

· Ngurumo na walevi wenzake pale mangweni wanamdhalilisha Tunu.  Anamweleza hawezi kumpigia kura, heri amchague paka kama si Majoka.

· Majoka kuwatamani wanawake wengine licha ya kuwa na mke.
· Majoka kuvitumia vyombo vya dola kudhulumu raia. Anawatumia polisi kuwaua vijana watano waliokuwa wanaandamana ili kupinga nyongeza ya bei ya chakula kwenye duka la kampuni.
· Majoka kumchochea ashua dhidi ya mumewe Sudi- nia yake ni kuwatenganisha.
· Majoka kupanga kukifunga kituo cha Runinga ya Mzalendo kinachowazindua wanasagamoyo kuzifahamu haki zao.
(Hoja zozote 10x1=10)

3.  KIGOGO MWONGOZO

(i)  Unyakuzi wa ardhi k.m Majoka anataka kujitwalia eneo la soko la chapakazi.
(ii)  Mauaji ya watu k.m Kifo cha Jabali – Vijana watano wauawa wakiandamana.

(iii)  Vitisho – Wanaopinga utawala wa Majoka wanatishwa.  Wanarudishiwa vikaratasi katika makazi yao ili wahame.

(iv)  Kuangamiza wapinzani – Jabali aliuawa kwa Njama za Majoka





Tunu anapangiwa njama ya kuuawa.

(v)  Ukosefu wa utu – Majoka anaamrisha watu wapigwe risasi.

(vi)  Tengatawala – Wanasagamoyo wako katika mirengo tofauti ya kisiasa hususan wanamuunga mkono Majoka na wanaompinga.

(vii)  Kuzorota kwa maendeleo – Jimbo la Sagamoyo limetimiza miaka sitini ya uhuru lakini bado liko nyuma kimaendeleo.

(viii)  Ufisadi – Majoka anatumia madaraka yake kujilimbikizia mali.

- Mamapima anapewa mradi wa kuoka keki ya uhuru kwa njia iliyokuwa wazi.

(ix)  Utawala wa mabavu – Urubani wa Sagamoyo umemshinda – Hata hivyo anang’ang’ania uongozi na kusema hata kama wananchi wasiompigia kura bado atashinda.
(x)  Matabaka – Jamii ya Sagamoyo imegawanyika kitabaka.

(xi)  Ukiratimba – Majoka ana raslimali nyingi na miradi mingi mikubwa.

(xii)  Ukoloni mamboleo – Jimbo la Sagamoyo linaongozwa kwa mikopo ambayo italipwa kwa muda mrefu.

(xiii)  Ubadhirifu wa fedha za umma – Mikopo inayochukuliwa haikutumika vizuri









(Zozote 10 x 2 = 10)
4.  CHOZI LA HERI :  MWONGOZO WA KUSAHIHISHA
(a)  (i)  Msemaji – ‘Hitman’
(ii)  Msemewa – Binadamu aliyeomba kuhurumiwa katika vurumai za baada ya uchaguzi

(iii)  Sababu – Mabarobaro waliomuunga mkono Mwanzi walizua vurumai na  kuchoma magari

(iv)  Mahali – Barabara za nchi ya wahafidhina











(Al. 4)

(b)  (i)  Nidaa k.m. Nyamaza wewe!

(ii)  Jazanda k.m. tanuri kurejelea vishahada.

(c)  (i)  Vifo au mauaji – Ridhaa alipoteza familia yake

(ii)  Uharibifu wa mali – Nyumba ya ridhaa ilichomwa.

· Magari yaliteketezwa

(iii)  Ubakaji – Wasichana wa kaisari walibakwa

(iv)  Njaa – Wakimbizi walikula mizizi kwa ajili ya ukosefu wa chakula

(v)  Kiu – Hakukuwa na maji safi ya kunywa
(vi)  Msongamano – Maelfu ya wakimbiziwalisongamana nao kewnye kambi la wakimbizi

(vii)  Uharibifu wa mazingira – Msitu wa mamba uluharibiwa, mto ulianza kukauka

(viii)  Mkufuruko wa maradhi – Kipindupindu na maradhi mengine

(ix)  Ukosefu wa huduma kama hospitali, vyoo na vinginezo.  Wengi waliteseka.

(x)  Ubaguzi – Familia zingine ziligawiwa chakula kingi kuliko zingine

(xi)  Uchovu – Wengi walichoka kwa matembezi ya umbali mrefu.

(xii)  Chuki na uhasama – Selume aliacha aila yake kwa chuki iliyotokea

(viii)  Ukosefu wa makao – Wengi waliishi nje bila makazi

(xiv)  Msongo wa mawazo – Kaizari aliathirika sana.








(zozote 12 x 1 = 12

5.  CHOZI LA HERI – MWONGOZO

(i)  Ubakaji – Genge la mabarobaro liliwabaka Lime na wanaheri

(ii)  Uporaji, wizi na ukatili – Mali ya watu binafsi iliharibiwa k.m nyumba na mali yote ya ridhaa iliteketezwa moto.

(iii)  Uendeshaji wa biashara haramu – Bi Kangara alifanya biashara haramu na kuwauza watoto.

(iv)  Ulanguzi wa dawa za kulevya – Dick anafanya kazi ya kusafirisha dawa za kulevya kutoka nchi moja hadi nyingine.

(v) Uavyaji mimba – Sauna, Tuama

(vi)  Mapenzi kati ya mwalimu na mwanafunzi wake k.m. kisa cha Fumba

(vii)  Kutupwa kwa watoto wachanga

(viii) Unywaji pombe k.m Shamshi

(ix)  Ufisadi – Lunga alifutwa kazi

(x)  Mauaji – Familia ya Ridhaa


- Extra – judicial killings kutoka kwa vikosi vya usalama









(Zozote 10 x 2 = 20)

6.  USHAIRI : MWONGOZO

(a)  (i)  Toni ya huzuni

(ii)  Wakati lipotazama kwa kiwewe na shauku

(iii)  Nilikwita kwa sauti ela penzi hukuniitika








(Al. 3)

(b)  Mbinu za lugha
(i)  Tashisihi/Uhuishaji – Tumaini kiniambia,ukiwa ulinivaa
(ii)  Nidaa – Kumbe mwenzangu kaniacha!

(Al 4)
(c)  Nafsineni – Mjane/aliyefiwa


(Al. 2)
(d)  Lugha nathari 

Macho yalibaki kutundiya tabasamuyo kitaraji. Kumbe mwenzangu kaniacha na ukiwa ulinivaa. Ukungu ukatwandama na pa kuegemea sikujua. Fundo chungu lilinisakama tabibu alipoingia na kutangaza rasmi mauko.



(Al. 4)

(e)  Mishororo isiyokamilika k.m



(i)  Ya mwisho lipopumua …………


(ii)  Nalidhani wanichezea …………
(Al. 3)

(f)  - Kipande kimoja cha mshororo isipokuwa mshororo wa tatu


- Lina mishororo mishata


- Hakuna uwavi wa vina


- Una kimalizio

7.  Tanbihi: swali hili linamhitaji mtahiniwa kuonyesha changamoto zinazoikumba elimu.

a) Mapenzi ya Kifaurongo

i) Ugumu wa kuelewa mambo shuleni – Dennis Machora na wenzake wanapata kugumiwa na mambo wanayofunzwa katika mhadahara chuoni. Kauli za Daktari Mabonga hazieleweki upesi.

ii) Utabaka shuleni – Dennis mwenye jadi ya kimaskini anatatizwa na maisha chuoni anakojipata akitagusana na wenzake kutoka familia za kitajiri.

iii) Kejeli za walimu – Daktari Mabonga anawajekeli wanafunzi wake kwenye mhadhara kila wanapomwuliza maswali .

iv) Kuchekwa na wanafunzi wengine – Wanafunzi wanamcheka sana Dennis anapomwomba Daktari Mabonga kutumia lugha nyepesi katika mhadhara.

v) Kutamauka shuleni – Dennis anakatizwa tamaa na masomo anapoyaona kama  madubwana ambayo hakujua yalitoka wapi.

vi) Utashi /Umaskini huwakumba baadhi ya wanafunzi – Dennis anajipata na uhitaji wa vitu muhimu vikiwemo malazi bora, chakula n.k. Analazimika kulalia shuka zilizozeeka na kuchanikachanika na pia kunywa uji anapokosa chakula.

vii) Upweke/Ubaguzi shuleni – Wanafunzi wa familia za kitajiri huona haya hujinasibisha na wenzao wasio na chochote. Dennis anajipata katika upweke kutokana na hili.

viii) Anasa/ Mapenzi shuleni – Wanafunzi katika Chuo cha Kivukoni wanatumbukia kwenye anasa na masuala ya mapenzi , Dennis anawaona wenzake wakitembea huku wameshikana wawili wawili.

ix) Kukosa kazi baada ya kusoma – Dennis anatafuta kazi bila ya mafanikio licha ya kuhitimu na shahada ya uanahabari kutoka kutoka chuoni.  

b) Mame Bakari

i) Mimba za mapema kwa wasichana – Sara anajipata na ujauzito unaomtatiza kimawazo akiwa mwanafunzi.

ii) Kubakwa kwa wanafunzi wa kike – Sara anabakwa na janadume asilolijua majira ya saa tatu unusu akitoka ‘twisheni’.

iii) Kutengwa kwa wanafunzi wajawazito – Sara anawazia kutengwa na watu wote wa kando na wa karibu.

iv) Wanafunzi kukosa wa kuwasikiliza wanapopatwa na balaaa mishani - Sara anawaza jinsi ambavyo hakuna mtu ambaye angemwelewa baada ya kubakwa.

v) Kufukuzwa shuleni kwa wasichana wajawazito/ kukatiziwa masomo – Sara anawazia jinsi ambavyo mwalimu mkuu angemfukuza kwa kusema shule ni ya wanafunzi sio wamama.

vi) Msongo wa mawazo/ Shinikizo za akilini – Sara anajiwa na wazo la kujitoa uhai, hata hivyo nalikomesha wazo hilo.

vii) Uavyaji mimba – Wanafunzi wa kike huweza kulazimika kuavya mimba ili wafiche hali zao. Wazo hili liliwahi kumjia Sara na akalitupilia mbali.

viii) Kuaibishwa – Sara anawazia ambavyo mwalimu mkuu angemwita mama hadharani. 

c) Mwalimu Mstaafu

i) Ubaguanaji kwa misingi wa wepesi wa kupata mambo darasani – Jairo alibaguliwa katika sherehe ya kustaafau kwa mwalimu Mosi kwa kuwa hakuwa hodari masomoni hivyo hakutajirika baada ya shule.

ii) Dhana potovu ya baadhi ya wanafunzi – Jairo alikuwa na dhana ya kwamba mwalimu Mosi kwa kuendelea kumpa matumaini shuleni alikuwa anamharibia wakati.

iii) Mtazamo hasi dhidi ya masomo – Jairo hakupenda masomo. Kwake waliosoma na kufanikiwa ni wakora.

iv) Baadhi ya wanafunzi huwa na uwezo wa chini wa kuelewa mambo darasani – Jairo alipata sufuri ambazo mwalimu Mosi alimpa matumaini kwamba zingepisha mia mia. 

v) Walimu kupata lawama kutokana na upungufu wa wanafunzi – Jairo anamlaumu Mwalimu Mosi kwa mapungufu yake shuleni.

vi) Baadhi ya wanafunzi huzipuuza nasaha za walimu – Jairo alipuuza kabisa ushauri alioupata kutoka kwa Mwalimu Mosi kuhusu kuepuka ufuska, ulevi n.k.

d) Mtihani wa Maisha

i) Wasi wasi utokanao na matokeo ya mtihani – Samueli anajipata moyo ukimtuta anapokwenda kuyapokea matokeo ya mtihani wake wa kidato cha nne.

ii) Walimu kuwadunisha wanafunzi – Samueli anasema vile ambavyo Mwalimu mkuu hakuwahi kumwamini.

iii) Dharau kutoka kwa walimu – Mwalimu mkuu anamwonyesha dharau Samueli anapoingia ofisini kuyapokea matokeo yake. Anamtupia matokeo yake badala ya kumpa kwa njia nzuri.

iv) Wanafunzi kupumbazwa na sifa wanazopaliwa na wenzao – Samueli alipokuwa akisoma, alipumbazika na umaarufu kutoka kwa wanafunzi wengine akasahau kutia bidi. Wenzake walimtambua kama ‘rasta’ shuleni.

v) Kuvunjwa moyo na matokeo duni ya mtihani – Samueli anavunjika moyo anapopata matokeo duni ya mtihani.

vi) Mapenzi ya mapema – Samueli anaingilia uhusiano wa kimapenzi na msichana kwa jina Nina.

vii) Udanganyifu wa wanafunzi kwa wazazi wao – Samueli anamdanganya babake kuwa hakupata matokeo ya mtihani kwa kuwa hakukamilisha kulipa karo.

viii) Baadhi ya wanafunzi huwakosea heshima walimu- Samueli anamrejelea mwalimu mkuu kama ‘hambe’.

ix) Wanafunzi kwenda mbali kupata elimu – Samueli alilazimika kusomea shule iliyokuwa mbali na nyumbani.  

x) Kusalitika kwa wazazi – Wazazi wa Samueli wanahisi kusalitika baada ya mtoto wao mvulana, waliyemtegemea sana kufeli mtihani wa kidato cha nne.

xi) Elimu ya msichana kutodhaminiwa sana – Babake Samueli aliona fahari kumwona mtoto wa kiume akifanikiwa, licha ya kuwa binti zake wawili Bilha na Mwajuma walifaulu katika mtihani ya sekondari na walikuwa vyuoni.

Tanbihi: Mwanafunzi anaweza kupendekeza hoja nje ya zilizotolewa kwenye mwongozo huu. Hivyo, mtahini atathmini hoja za mwanafunzi.
Hoja tano kutoka kwa kila hadithi ( 5 × 4 = 20)
1

